
1. Իրավական ակտի ընդունման անհրաժեշտությունը (նպատակը)
Ներկայացվող նախագծի հիմնական նպատակը ՀՀ կառավարության 14.05.2020թ. N 968-Լ որոշմամբ հաստատված՝ երեխա ունեցող ընտանիքների բնակարանային ապահովության պետական աջակցության 2020-2023 թթ. ծրագրերի, մասնավորապես՝ միանվագ դրամական աջակցության և երեխայի ծննդյան աջակցության ծրագրերի (այսուհետ՝ Ծրագրեր) շարունակականության ապահովումն է՝ Ծրագրերի գործողության ժամկետի երկարաձգման միջոցով։ 
Ծրագրի մեկնարկից՝ 2020 թվականի հուլիսի 1-ից մինչ օրս աջակցություն է ստացել 9464 շահառու, որոնց վճարվել է շուրջ 6 մլրդ 668 մլն դրամ, որից 1530-ը միանվագ դրամական աջակցության ծրագրով (1,343,679,289 դրամ), 2769-ը կանխավճարի ապահովագրության ծրագրով (142,031,787 դրամ), 5165-ը՝ երեխայի ծննդյան աջակցության ծրագրով (5,181,052,543 դրամ)։
Վերոնշյալ ցուցանիշները վկայում են այն մասին, որ Ծրագրերն ունեն մեծ պահանջարկ և դրական են ազդում ընտանիքների վերարտադրողական վարքագծի վրա, ուստի անհրաժեշտ է ապահովել Ծրագրերի շարունակականությունը։ 

1.1. Կարգավորման հարաբերությունների ներկա վիճակը և առկա խնդիրները
2023 թվականին Ծրագրերի շրջանակներում աջակցություն է ստացել 3,617 շահառու, որոնց վճարվել է շուրջ 2 մլրդ 661 մլն դրամ, որից 513-ը միանվագ դրամական աջակցության ծրագրով (487,571,728 դրամ), 1075-ը կանխավճարի ապահովագրության ծրագրով (46,153,396 դրամ), 2029-ը՝ երեխայի ծննդյան աջակցության ծրագրով (2,127,027,484 դրամ)։ Այս ցուցանիշները պայմանավորված են Ծրագրերի շրջանակներում դիմումների թվի աննախադեպ աճով, այդ թվում՝ երեխայի ծննդյան աջակցության ծրագրից երկրորդ անգամ օգտվող շահառուների թվով (2023 թվականին՝ 246), ինչպես նաև 30 տարին չլրացած 3-րդ և հաջորդ երեխա ունեցողների թվով, որի դեպքում աջակցության չափը կազմում է մինչև 4 մլն դրամ (2023 թվականին՝ 47)։ 
Ծրագրերի իրականացման 4 տարիների ընթացքում արձանագրվել է դիմումների թվի աննախադեպ աճ, որն արտահայտվել է յուրաքանչյուր տարվա յուրաքանչյուր եռամսյակի ավարտից հետո։ Այդ ամենին նպաստել են Ծրագրերի հանրային իրազեկման աշխատանքների շրջանակներում իրականացված գործողությունները, գործընկեր ֆինանսական կազմակերպությունների պատրաստակամությունը հիփոթեքային վարկավորման նպատակով իրենց դիմած քաղաքացիների շրջանում Ծրագրերից օգտվելու հնարավորության վերաբերյալ խորհրդատվության տրամադրման հարցում, ինչպես նաև շահառուների շրջանում մեծ հետաքրքրությունը Ծրագրերի նկատմամբ։ 

1.2. Առկա խնդրի առաջարկվող լուծումը
Ներկայացվող նախագծով առաջարկվում է մինչև 2026 թվականը երկարաձգել Ծրագրերի գործողության ժամկետը՝ միաժամանակ իրականացնելով Ծրագրերի պայմանների որոշակի փոփոխություններ, որոնք կբարձրացնեն Ծրագրերի նպատակայնությունն ու արդյունավետությունը։ Մասնավորապես՝ 
1) Նախագծի 1-ին կետի 1-ին ենթակետով նախատեսված փոփոխությամբ առաջարկվում է սահմանել Ծրագրերի գործողության նոր ժամկետ՝ 2020-2023 թթ. փոխարեն 2024-2026 թթ.։
2) N 968-Լ որոշման հավելվածի նոր խմբագրությամբ առաջարկվում է սահմանել, որ 2024 թվականի հունվարի 1-ից շարունակվելու են Մարզում հիփոթեքի աջակցության և Հիփոթեքի մարման աջակցության ծրագրերը՝ որոշակի փոփոխություններով։ Մասնավորապես՝ նախատեսվում է որպես Ծրագրերում ընդգրկվելու պարտադիր պայման սահմանել այն, որ ձեռք բերվող/բերված կամ կառուցվող/կառուցված բնակելի անշարժ գույքը հանդիսանում է շահառուի և նրա ամուսնու միակ սեփականությունը, ինչը հանարավորություն կտա իրականացնել շահառուների նպատակային խմբի ճիշտ ընտրություն։  Միաժամանակ առաջարկվում է 5 մլն դրամով բարձրացնել ձեռք բերվող/բերված կամ կառուցվող/կառուցված բնակելի անշարժ գույքի արժեքի նկատմամբ կիրառվող առավելագույն սահմանաչափը՝ հաշվի առնելով անշարժ գույքի շուկայում տեղի ունեցած գնաճը։
3) Նախագծով նաև առաջարկվում է սահմանել արտոնություններ և խրախուսել այն ընտանիքներին, ովքեր անշարժ գույք ձեռք կբերեն կամ անհատական բնակելի տուն կկառուցեն այն առանձին բնակավայրերում (թվով 48), որտեղ պետական և սուբվենցիոն ծրագրերի շրջանակներում արդեն իսկ կառուցված են և/կամ ներկայումս հիմնանորոգվում կամ կառուցվում են դպրոցներ, մանկապարտեզներ, ինչպես նաև սահմանամերձ բնակավայրերում։ Միաժամանակ, կխրախուսվեն այն ընտանիքները, որոնք հիփոթեքային վարկով անշարժ գույքը ձեռք են բերել կամ անհատական բնակելի տունը կառուցել/կառուցում են վերոնշյալ բնակավայրերում և վարկի գործողության ընթացքում ընտանիքում ծնվում է նոր երեխա։
4) Նախագծով սահմանվում է նաև 2023 թվականի դեկտեմբերի 30-ի դրությամբ կանխավճարի ապահովագրության ծրագրում ընդգրկված շահառուների դրամական աջակցության վճարման դադարեցման գործընթացն այն պահից սկսած, երբ վարկի գծով վճարումների արդյունքում հիփոթեքային վարկի մնացորդային մայր գումարի և բնակելի անշարժ գույքի արժեքի hարաբերակցությունը հիփոթեքային պարտավորության ապահովագրման պահին կազմում է 70%-ից ցածր, բացառությամբ ծրագրային, այդ թվում՝ վերաֆինանսավորող վարկային կազմակերպությունների կողմից վերաֆինանսավորված և փուլային վարկերի, որոնց դեպքում դրամական աջակցության վճարումը դադարում է տվյալ ծրագրի իրականացման կարգով սահմանված՝ կանխավճարի ապահովագրման գործընթացի դադարեցման դեպքում։ 

1. Կարգավորման առարկան
Նախագծով կարգավորվում են երեխա ունեցող ընտանիքների բնակարանային ապահովության խնդիրների լուծման հետ կապված հարաբերությունները, որոնք ուղղակիորեն ազդում են ժողովրդագրական իրավիճակի բարելավման, մարդկային կապիտալի զարգացման գործընթացի վրա։

1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման արդյունքում 2024 թվականի համար կպահանջվի շուրջ 1 մլրդ 281 մլն դրամ, որից 606 մլն դրամը նախատեսված է 2024 թվականի պետական բյուջեով, իսկ 675 մլն դրամը նախատեսվում է հատկացնել ՀՀ կառավարության պահուստային ֆոնդի միջոցներից։
2024 թվականի պետական բյուջեով պլանավորված 606 մլն դրամով նախատեսվում է իրականացնել 2023 թվականի դեկտեմբերի 20-ից հետո ստացված դիմումների շրջանակներում բավարարված հայտերի վճարումները, կանխավճարի ապահովագրության ծրագրի շրջանակներում հաջորդ տարիների համար նախատեսված վճարումները, քանի որ կանխավճարի ապահովագրության ծրագրի մասով դրամական աջակցության վճարումը դադարում է այն պահից սկսած, երբ վարկի գծով վճարումների արդյունքում հիփոթեքային վարկի մնացորդային մայր գումարի և բնակելի անշարժ գույքի արժեքի հարաբերակցությունը հիփոթեքային պարտավորության ապահովագրման պահին կազմում է 70%-ից ցածր, ինչպես նաև 2023 թվականին ծնված երեխաների ծնունդով պայմանավորված՝ 2024 թվականին երեխայի ծնդյան աջակցության ծրագրին դիմած շահառուների վճարումները։ Ընդհանուր առմամբ, վերոնշյալ 606 մլն դրամի բաշխվածությունն ըստ ծրագրերի հետևյալն է՝ միանվագ դրամական աջակցության ծրագրով (առաջարկվող կարգով՝ մարզում հիփոթեքի աջակցություն) 120 շահառուի նախատեսվում է վճարել 90 մլն դրամ (յուրաքանչյուրին միջինում 750 հազ․ դրամ), կանխավճարի ապահովագրության ծրագրով 1000 շահառուի նախատեսվում է վճարել 40 մլն դրամ (յուրաքանչյուրին միջինում 40 հազ. դրամ), երեխայի ծննդյան աջակցության ծրագրով (առաջարկվող կարգով՝ հիփոթեքի մարման աջակցություն) 560 շահառուի նախատեսվում է վճարել 476 մլն դրամ (յուրաքանչյուրին միջինում 850 հազ․ դրամ)։ 
[bookmark: _GoBack]ՀՀ կառավարության պահուստային ֆոնդի միջոցներից պահանջվող դրամով նախատեսվում է մարզում հիփոթեքի աջակցություն տրամադրել 220 շահառուի 165 մլն դրամի չափով (յուրաքանչյուրին միջինում 750 հազ․ դրամ) և հիփոթեքի մարման աջակցություն տրամադրել 600 շահառուի 510 մլն դրամի չափով (յուրաքանչյուրին միջինում 850 հազ․ դրամ)։ 
1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ աշխատանքի և սոցիալական հարցերի նախարարության կողմից` շահագրգիռ գերատեսչությունների հետ համագործակցությամբ: 

1. Ակնկալվող արդյունքը
Ծրագրերի շարունակականության ապահովում՝ բարեփոխված ընթացակարգերին ու ժամկետներին համապատասխան, Ծրագրերի արդյունավետության բարձրացում և ժողովրդագրական իրավիճակի բարելավում ու ծնելիության խրախուսում երեխա ունեցող ընտանիքների աջակցության ճանապարհով։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 4-րդ կետի 1-ին ենթակետի 2-րդ պարբերությունից, այն է՝ շարունակաբար աշխատանքներ են իրականացվելու՝ վերանայելու և զարգացնելու արդեն մեկնարկած ժողովրդագրական իրավիճակի բարելավմանն ուղղված ծրագրերը՝ հատուկ ուշադրություն դարձնելով երեխաներ ունեցող ընտանիքների բնակապահովման միջոցառումներին:

Ստորև ներկայացվում է Երեխա ունեցող ընտանիքների բնակարանային ապահովության պետական աջակցության 2020-2023թթ. ծրագրերի շրջանակներում աջակցություն ստացած շահառուների վերաբերյալ տեղեկանքը։


	
N
	Ցուցանիշ
	Ծրագիր
	Ընդամենը
	Ժ-հատված

	
	
	Միանվագ դրամական աջակցություն
	Կանխավճարի ապահովագրություն
	Երեխայի ծննդյան աջակցություն
	
	

	1. 
	Աջակցություն ստացած շահառուների թիվը, այդ թվում՝
	78
	54
	283
	415
	01.07.2020-30.12.2020թթ.

	2. 
	Վճարված դրամական միջոցները 
	59,510,540
	2,855,323
	274,893,274
	337,259,137
	

	3. 
	Աջակցություն ստացած շահառուների թիվը, այդ թվում՝
	362
	510
	1077
	1949
	01.01.2021-30.12.2021թթ.

	4. 
	Վճարված դրամական միջոցները 
	288,637,775
	33,371,067
	944,722,280
	1,266,731,122
	

	5. 
	Աջակցություն ստացած շահառուների թիվը, այդ թվում՝
	509
	1,025
	1,554
	3,088
	01.01.2022-30.12.2022թթ.

	6. 
	Վճարված դրամական միջոցները 
	442,733,266
	55,407,117
	1,597,880,799
	2,096,021,182
	

	7. 
	Աջակցություն ստացած շահառուների թիվը, այդ թվում՝
	513
	1075
	2029
	3617
	01.01.2023-30.12.2023

	8. 
	Վճարված դրամական միջոցները 
	487,571,728
	46,153,396
	2,127,027,484
	2,660,752,608
	




